Nafarroako Parlamentuko Mahaiak, 2019ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Luisa De Simón Caballero andreak aurkeztutako galdera, Ekintza Instituzional eta Sozialaren Mahaia sortzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2019ko azaroaren 18an
Lehendakaria: Unai Hualde Iglesias
GALDERAREN TESTUA
Izquierda-Ezkerra talde parlamentario mistoko parlamentari Marisa De Simón Caballero andreak, Legebiltzarreko Erregelamenduan ezarritakoaren babesean, honako galdera hau egiten du, Parlamentu honen Osoko Bilkuran ahoz erantzun dakion.
Joan den martxoaren 28an, Nafarroako Parlamentuak aho batez mozio bat onetsi zuen, zeinak ekintza-plan bat eskatzen baitzuen HCH-lindanoaren ondoriozko kutsaduraren aurkako neurriak hartzeko, lurzoruetan eta uretan sortzen dituen kalteengatik.
Aipatu mozioak honako hau jasotzen zuen 5. puntuan: “Nafarroako Parlamentuak Nafarroako Gobernua premiatzen du autonomia mailan eta zuzenean ukitutako toki mailetan susta ditzan ekintza instituzional eta sozialeko mahaiak, zeinetan sartuko baitira inplikatutako administrazio guztiak, gizarte zibileko erakundeak eta esparru tekniko eta zientifikoko ordezkariak, helburua izanik autonomia, estatu eta Europako mailan koordinatutako ekintza bat garatzea, ezagutzak partekatze aldera eta beharrezkoak diren Europako, estatuetako eta autonomietako funtsak mobilizatze aldera, ikerkuntza nahiz erremediatze lanak garatzeko xedez ekintza integraleko plan bat taxutzeari begira”.
Jakinaren gainean gaude gaur den egunean ez dela inolako aurrerapausorik egin aipaturiko ekintza instituzional eta sozialeko mahai autonomikoa eratzeari dagokionez.
Landa Garapeneko eta Ingurumeneko Departamentuaren aurreikuspenetan sarturik al dago aipaturiko ekintza instituzional eta sozialeko mahaia eratzea, eta baiezkoan, ezarrita al dauka eginkizun diren ekintza eta lanetarako egutegirik?

